
 

UNCLASSIFIED - NON CLASSIFIÉ 

ᓄᓇᖖᒍᐊᓕᐅᖅᐸᓪᓕᐊᓂᖅ ᐅᕙᐅᒃ ᑲᖏᖅᖢᐊᓂ  

ᔮᓱᐊ ᓛᐅᑕᓐ, ᐅᔭᕋᓕᕆᓂᕐᒥ ᖃᐅᔨᓴᖅᑎᑦ ᑲᓇᑕᒥ  

ᑖᒃᑯᐊ ᐱᓕᕆᐊᖑᔪᑦ ᑐᕌᖓᑎᑕᐅᓂᐊᖅᑐᑦ ᖃᐃᖅᑐᓂᒃ ᓄᓇᖖᒍᐊᓕᐅᕐᓂᕐᒧᑦ ᖃᓂᒋᔭᖓᓃᑦᑐᓂ ᐅᕙᐅᒃ 

ᑲᖏᖅᖢᐊᓂ ᐃᒡᓗᓕᒑᕐᔫᑉ ᑰᖓᓂ, ᑭᕙᑖᓃᑦᑐᒥ ᐊᕙᑎᒋᔭᖓᓂ ᑭᕙᓪᓕᐅᑉ ᐊᕕᒃᑐᖅᓯᒪᓂᖓᓂ. ᒪᓕᒃᓗᒋᑦ ᖃᓪᓗᓈᑦ 

ᓱᓇᑐᐃᓐᓇᓂᒃ ᖃᐅᔨᓴᒐᐅᕙᒃᓯᒪᔪᓄᑦ, ᑕᒪᓐᓇ ᐊᕙᑎᒋᔭᖓ, ᐊᑯᓂᐅᖖᒋᑦᑐᖅ ᖃᐅᔨᓴᒐᐅᓚᐅᖅᓯᒪᑉᓗᓂ, 

ᐱᑕᖃᓕᖅᑎᑦᓯᔪᖕᓇᕐᒪᑦ ᐊᑐᕐᓂᖃᒻᒪᕆᒃᑐᓂᒃ ᑐᓴᒐᒃᓴᖁᑎᓂᒃ ᐃᓚᖃᖅᑎᑦᓯᓗᑎᒃ ᓯᕗᓪᓕᕐᒥᒃ ᑲᑐᔾᔨᖃᑎᒌᓕᕐᓂᐅᔪᓄᑦ 

ᓄᐊᔅ ᐊᒥᐊᕆᑲᒥ ᓄᓇᕐᔪᐊᕆᔭᐅᔪᓄᑦ. ᑖᒃᑯᓂᖓ ᐱᓕᕆᐊᖃᖅᑎᓪᓗᑕ ᑐᕌᕐᕕᖃᖅᑎᑦᓯᔪᒪᕗᒍᑦ ᐱᓕᕆᓂᖃᕈᒪᑉᓗᑕ 

ᐅᒡᒍᑎ 1-ᒥᑦ 14-ᒧᑦ. ᑖᑉᑯᐊ ᐱᓕᕆᐊᖑᔪᑦ ᐱᓕᕆᐊᖑᓂᖏᓐᓂ ᐱᓕᕆᖃᑎᖃᕐᓂᐊᖅᐳᑦ ᐅᔭᕋᓕᕆᓂᕐᒥ 

ᖃᐅᔨᓴᖅᑎᐅᔪᓂᒃ ᑲᓇᑕᒥ ᐊᒻᒪᓗ ᑲᓇᑕᒥᐅᓂ ᓯᓚᑦᑐᖅᓴᖅᕕᒋᔭᐅᔪᓂᒃ.  

ᐱᓕᕆᐊᖃᖃᑎᒌᑦ ᑎᑭᓪᓗᒋᑦ ᓯᑕᒪᑦ (4) ᐅᔭᖅᑲᓂᒃ ᖃᐅᔨᓴᖅᑏᑦ ᐱᓕᕆᓂᖃᕐᓂᐊᖅᐳᑦ ᖃᐃᖅᑐᓂᒃ 

ᓄᓇᖖᒍᐊᓕᐅᕐᓂᕐᒧᑦ ᐊᒻᒪᓗ ᑲᑎᖅᓱᐃᓗᑎᒃ ᒥᑭᑦᑑᑎᓂᒃ ᐅᔭᖅᑲᓂᒃ ᖃᐅᔨᓴᒐᐅᔪᒃᓴᓂᒃ ᖃᐅᔨᓴᐃᕝᕕᖕᒥ. 

ᑐᐱᖅᓯᒪᕝᕕᒋᓂᐊᒃᑲᒥᖕᓂᒃ ᐋᖅᑭᒃᓱᐃᓯᒪᓕᕐᓂᐊᖅᐳᑦ ᓯᒡᔭᒋᔭᖓᓂ ᐅᕙᐅᒃ ᑲᖏᖅᖢᐊᑕ. ᓴᓇᔨᑖᕐᓂᐊᖅᐳᒍᑦ 

ᓄᓇᓕᐅᔪᓂᕐᒥᐅᑕᒥᒃ ᓄᓇᕗᒻᒥᑦ ᐆᒪᔪᓂᒃ ᓇᐅᑦᓯᖅᑐᐃᔨᐅᔪᒃᓴᒥᒃ ᐱᓕᕆᓂᖃᖅᑎᓪᓗᑕ ᐊᒻᒪᓗ ᓴᓇᔨᑖᕐᓂᐊᕆᑉᓗᑕ 

ᖃᒪᓂ'ᑐᐊᕐᒥᐅᑕᒥᒃ ᖃᔭᕆᐊᒃᑯᑦ ᐅᕙᑉᑎᖕᓂᒃ ᐊᒃᔭᖅᑐᐃᔨᐅᕙᒐᔭᖅᑐᒥᒃ ᑐᐱᕐᓯᒪᕝᕕᑉᑎᖕᓄᑦ ᐱᓕᕆᐊᕗᑦ 

ᐱᒋᐊᖅᑎᓪᓗᒍ ᐊᒻᒪᓗ ᐃᓱᓕᓯᒪᓕᖅᑎᓪᓗᒍ. ᑐᐱᖅᓯᒪᕝᕕᒋᔭᕗᑦ ᐃᓚᖃᖅᑎᑕᐅᓂᐊᕐᐳᖅ 7-ᓂᒃ ᑐᐱᕐᓂᒃ ᐃᒐᕝᕕᒃᓴᒥᒃ, 

ᖁᐃᖅᑐᕐᕕᒃᓴᒥᒃ ᐊᒻᒪᓗ ᓯᓂᒡᕕᐅᕙᖕᓂᐊᖅᑐᓂᒃ. ᐃᒥᖃᖅᐸᖕᓂᐊᖅᐳᒍᑦ ᐃᒥᖅᑕᒐᐅᓯᒪᕙᒃᑐᓂᒃ ᖃᓂᑦᑐᒥᑦ 

ᑰᒐᒥᑦ/ᑰᖕᒥᑦ ᐊᒻᒪᓗ ᒥᑭᑦᑐᒥᒃ ᐃᑯᒪᖃᕈᑎᓂᒃ ᐊᑐᖅᐸᒃᓗᑕ. ᓄᓇᒥ ᐱᓕᕆᐊᖃᕈᓯᐅᕙᒃᑐᑦ ᐃᓚᖃᖅᑎᑕᐅᕙᖕᓂᐊᖅᐳᑦ 

ᐅᑉᓗᑕᒫᑦ ᐱᓱᕋᔭᕆᐊᖅᓯᒪᕙᖕᓂᕐᓂᒃ ᐊᒻᒪᓗ ᐃᓛᓐᓂ ᐊᑐᓚᐅᖅᐸᒍᖕᓇᕐᖢᑕ ᒥᑭᔪᒥᒃ ᖃᔭᕆᐊᕐᒥᒃ ᓯᒡᔭᒋᔭᖓᒍᑦ 

ᐃᖏᕐᕋᑦᑐᑎᒋᕙᒃᓗᒍ. ᐅᔭᖅᑲᓂᒃ ᖃᐅᔨᓴᖅᑎᐅᔪᑦ ᐱᓱᒐᔭᕆᐊᖅᓯᒪᕙᖕᓂᐊᖅᐳᑦ ᓄᓇᒥ ᐊᒻᒪᓗ ᑎᑎᕋᖅᐸᓪᓕᐊᕙᒡᓗᒋᑦ 

ᓄᓇᒥ ᓇᓂᓯᒪᔭᑎᒃ ᑎᑎᕋᕐᕕᒃᓴᖁᑎᑎᒍᑦ, ᐊᔾᔨᓕᐅᕆᕙᒡᓗᑎᒃ, ᐊᒻᒪᓗ ᐅᔭᖅᑲᓂᒃ ᖃᐅᔨᓴᒐᒃᓴᓂᒃ ᐅᓕᒪᐅᑎᒧᑦ 

ᓯᖁᑉᑎᒐᐅᓯᒪᔪᓂᒃ ᐱᓯᒪᓕᖅᐸᒃᓗᑎᒃ. ᑕᒪᕐᒥᒃ ᐊᒃᑕᑯᒋᔭᐅᔪᑦ ᐃᑯᐊᓪᓚᒃᑎᑕᐅᕙᖕᓂᐊᖅᐳᑦ ᐊᒻᒪᓗ/ᐅᕝᕙᓘᓐᓃᑦ 

ᑐᖅᑯᐊᖃᕐᕕᖕᒧᑦ ᐊᒃᖤᓂᑦ/ᓇᓄᕐᓂᑦ ᒪᑐᐃᒐᐅᓂᕐᒥᒃ ᐊᔪᒐᐅᓇᔭᖅᑐᓂᒃ ᐃᓕᐅᖅᑲᒐᐅᓯᒪᕙᒃᓗᑎᒃ ᓇᒃᓴᒐᐅᔪᒫᕐᖢᑎᒃ 

ᐊᒃᑕᑰᒐᐅᓗᑎᒃᓗ ᐱᓕᕆᐊᕆᔭᖓᑦ ᐃᓱᓕᓯᒪᓕᖅᐸᑦ. ᓴᓇᔨᒋᔭᐅᔪᑦ ᐅᖓᓯᒃᓯᓯᒪᒋᐊᖅᐸᖕᓂᐊᖅᐳᑦ 100 ᒦᑕᓪᓗᐊᒥᒃ 

ᐊᖏᔫᑉᓗᑎᒃ ᐆᒪᔪᖁᑎᓂᑦ ᐊᒻᒪᓗ ᖃᓄᐃᑦᑕᐃᓕᔾᔪᑎᒃᓴᐅᑉᓗᑎᒃ ᐱᓕᕆᓂᐅᕙᒋᐊᖃᖅᑐᓂᒃ ᒪᓕᒋᐊᖃᖅᑎᑕᐅᓯᒪᓗᑎᒃ 

ᓂᕿᒃᓴᒥᖕᓂᒃ ᕿᓂᓕᖅᐸᒃᑐᓂᑦ ᓂᕐᔪᑎᑕᖃᖅᑎᓪᓗᒍ (ᐆᒪᔪᖅᑕᖃᖅᑎᓪᓗᒍ).  

ᑐᑭᓯᒋᐊᕐᕕᒃᓴᖁᑎᒋᔭᐅᔪᑦ ᑐᖅᑯᐊᕆᔭᐅᕝᕕᖁᑎᖏᓐᓄᑦ ᐃᓕᐅᖅᑲᒐᐅᓯᒪᕙᖕᓂᐊᖅᑐᑦ ᐅᔭᕋᓕᕆᓂᕐᒥ ᖃᐅᔨᓴᖅᑎᑦ 

ᑲᓇᑕᒥ. ᑐᑭᓯᒋᐊᕐᕕᒃᓴᖁᑎᑦ ᐱᔭᐅᓯᒪᓕᖅᑐᑦ ᐊᑐᖅᑕᐅᔪᒫᖅᐳᑦ ᓯᓚᑦᑐᖅᓴᖅᕕᖕᒥ ᐃᓕᓐᓂᐊᕌᓂᒃᓯᒪᔪᑦ 

ᐃᓕᓐᓂᐊᕈᑎᒋᓚᐅᒃᑲᒥᖕᓄᑦ ᑎᑎᕋᖅᓯᒪᔪᓕᐅᖅᑎᓪᓗᒋᑦ, ᐅᖃᓕᒫᒐᖖᒍᖅᑎᑕᐅᓗᑎᒃ ᖃᐅᔨᓴᐃᕙᓐᓂᕐᒥ 

ᑎᑎᕋᖅᑕᐅᓯᒪᔪᓂ ᐊᒻᒪᓗ ᓴᖅᑭᑕᐅᓯᒪᓕᖅᐸᒃᓗᑎᒃ ᐅᔭᕋᓕᕆᓂᕐᒥ ᑲᑎᒪᕕᒡᔪᐊᕐᓂᖃᖅᑎᓪᓗᒋᑦ. ᐃᑦᓴᕐᓂᑕᑐᖃᖁᑎᓂᒃ 

ᓇᓂᓯᓯᒪᓕᕋᔭᕐᓂᖅᐸᑕ ᓇᓂᔭᐅᔪᑦ ᐊᔾᔨᓕᐅᒐᐅᕙᖕᓂᐊᖅᐳᑦ ᐊᒻᒪᓗ ᓇᓃᓐᓂᖏᑦ ᑎᑎᕋᖅᑕᐅᓯᒪᓕᕐᐸᒃᓗᑎᒃ; ᑕᒪᒃᑯᐊ 

ᑎᑎᖅᑲᖁᑎᑦ ᐊᐅᓪᓚᖅᑎᑕᐅᓯᒪᓕᕈᒫᕐᖢᑎᒃ ᐃᓄᐃᑦ ᐱᐅᓯᑐᖃᖁᑎᓄᑦ ᐸᐸᑦᓯᔨᒋᔭᐅᔪᓄᑦ 

ᐊᐅᓚᑕᐅᓐᓂᖃᓕᕐᓂᐊᕐᒪᑕ.  

ᑲᖏᖅᖠᓂᐅᑉ ᐊᒻᒪᓗ ᖃᒪᓂ'ᑐᐊᑉ ᓄᓇᓕᖏᓐᓄᑦ ᑎᑭᓚᐅᖅᓯᒪᕗᒍᑦ ᕕᑉᕈᐊᕆ 2024-ᒥ ᓴᖅᑮᔭᖅᑐᖅᓯᒪᑉᓗᑕ 

ᓄᓇᖅᑲᑎᒌᒃᑐᓄᑦ ᐃᓱᒪᓕᐅᕈᑎᒋᔭᑉᑎᖕᓂᒃ ᐱᓕᕆᐊᕆᔪᒪᑉᓗᑎᒍᑦ ᐊᒻᒪ ᓄᓇᓕᒋᔭᐅᔪᓄᑦ ᑎᑭᒃᑲᓐᓂᕈᒪᒋᕗᒍᑦ 

ᐊᕐᕌᒍᖅᐸᑦ ᓴᖅᑮᔭᖅᑐᕐᓯᒪᓂᐊᕐᓗᑎᒍᑦ ᐱᓕᕆᐊᕆᓚᐅᒃᑲᑉᑎᖕᓂ ᖃᐅᔨᓯᒪᓕᓚᐅᒃᑲᕗᑦ.  


